
TOSHKENT SHAXRINI YASHIL 
MAKON (ZONA) QILISH 
LOYIHASI ISHLAB CHIQISH

Xushboqov Bobur
Toshkent davlat transport universiteti talabasi

Annotatsiya. Mazkur tezisda raqamli texnologiyalar tushunchasi, ularning tarixiy evolyutsiyasi va sanoat sohasiga 
integratsiya jarayoni tahlil qilinadi. Raqamlashtirishning ishlab chiqarish samaradorligi, boshqaruv tizimlari va iqtisodiy 
rivojlanishga ta’siri yoritib beriladi.

Kalit soʻzlar: raqamli texnologiyalar, raqamlashtirish, sanoat, avtomatlashtirish, innovatsiyalar.
Abstract. This thesis examines the concept of digital technologies, their historical evolution, and their integration into the 
industrial sector. The impact of digitalization on production efficiency, management systems, and economic development 
is highlighted.

Key words: digital technologies, digitalization, industry, automation, innovation.
Аннотация. В данной тезисе рассматриваются сущность цифровых технологий, этапы их эволюции и процессы 
интеграции в промышленность. Раскрывается влияние цифровизации на эффективность производства, системы 
управления и экономическое развитие.

Ключевые слова: цифровые технологии, цифровизация, промышленность, автоматизация, инновации.

K I R I S H
Markaziy Osiyo iqlim o‘zgarishi oqibatlariga juda ta’sirchan hudud hisoblanadi. Soha mutaxassislarining 

qayd etishicha, so‘nggi 30 yil ichida mintaqadagi o‘rtacha harorat 1,5 °C ga oshgan bo‘lib, bu global o‘rtacha 
ko‘rsatkichdan qariyb ikki baravar yuqoridir. Iqlim o‘zgarishining asosiy oqibatlari sifatida muzliklar maydonining 
qisqarishi, suv resurslari tanqisligi, yerlarning degradatsiyasi hamda tabiiy ofatlar xavfining oshishi kuzatilmoqda.

So‘nggi yillarda iqlim o‘zgarishining oldini olishga qaratilgan chora-tadbirlar doirasida muqobil energiya 
manbalari ulushi ikki baravarga oshgani qayd etildi. Xususan, 2030-yilga borib 25 gigavatt quvvatga ega qayta 
tiklanadigan energiya manbalarini barpo etish rejalashtirilgan hamda “yashil” vodorod ishlab chiqarish loyihalari 
bo‘yicha dastlabki amaliy qadamlar tashlangan.

Bundan tashqari, “Yashil makon” umummilliy loyihasi doirasida 2022-yildan boshlab har yili 200 million 
tupdan ko‘chat ekish rejalashtirilgan bo‘lib, besh yil davomida (2026-yilgacha) jami 1 milliard tup daraxt ekish 
ishlari amalga oshirilmoqda. Shuningdek, loyiha doirasida atrof-muhitga ta’siri yuqori bo‘lgan sanoat korxonalari 
atrofida va ularga tutash hududlarda “yashil belbog‘”lar tashkil etilmoqda.

Jumladan, 2023-yil kuz mavsumida 189 ta sanoat korxonasi tomonidan 1,8 million dona daraxt ko‘chatlari 
ekilishi ta’minlandi. Xususan, Toshkent shahrida 18 ta yirik sanoat korxonasi hududi va atrofida 60 mingdan 
ortiq daraxt ko‘chatlari ekildi.

Ma’lumot uchun, 1 gektar yashil bog‘ yiliga 200–420 kilogrammgacha karbonat angidridni (CO₂) absorbatsiya 
qilishi mumkin. O‘zbekiston Respublikasining asosan arid hududda joylashganini inobatga olgan holda, iliq va 
quyoshli kunlarda 1 gektar maydondagi daraxtlar fotosintez jarayonida havodan o‘rtacha 220–280 kilogramm 
karbonat angidridni o‘zlashtiradi. Hisob-kitoblarda 200 million tup daraxtning yashovchanlik darajasi 85 % deb 
qabul qilinib, 1 gektar yashil bog‘larning o‘rtacha absorbatsiya qobiliyati 250 kg CO₂ etib belgilandi.

Tahlillarga ko‘ra, Respublikada 2018-yilda atmosfera havosiga jami 2 408,9 ming tonna ifloslantiruvchi 
moddalar tashlangan bo‘lib, shundan 1 521,2 ming tonnasi transport vositalari hissasiga to‘g‘ri keladi. 
Ushbu ko‘rsatkich 2019-yilda 2 447,1 ming tonnani tashkil etgan bo‘lib, uning 1 494,3 ming tonnasi transport 
vositalaridan chiqarilgan.

2020–2022-yillarda Respublika bo‘yicha turg‘un manbalar va transport vositalaridan atmosfera havosiga 
chiqarilgan ifloslantiruvchi moddalar miqdori to‘g‘risidagi ma’lumotlar 1-diagrammada keltirilgan. Jumladan, 
2020-yilda atmosfera havosiga jami tashlamalar 2 255,0 ming tonnani tashkil etib, shundan 1 330,7 ming 
tonnasi transport vositalari hissasiga to‘g‘ri kelgan. 2021-yilda ushbu ko‘rsatkich 2 179,3 ming tonna bo‘lib, 
shundan 1 270,3 ming tonnasi transport vositalariga to‘g‘ri keladi. 2022-yilda esa atmosfera havosiga jami 
2 170,9 ming tonna ifloslantiruvchi moddalar tashlangan bo‘lib, shundan 1 296,9 ming tonnasi transport 
vositalaridan chiqarilgan.

2023-yilda atmosfera havosiga tashlangan jami ifloslantiruvchi moddalar miqdori 2 138,3 ming tonnani 
tashkil etib, shundan 1 279,9 ming tonnasi transport vositalari hissasiga to‘g‘ri keladi. Eng yuqori tashlamalar 
Toshkent shahrida kuzatilib, jami 417,6 ming tonna, shundan 396,6 ming tonnasi transport vositalariga to‘g‘ri 
kelgan. Toshkent viloyatida jami tashlamalar 679,7 ming tonnani tashkil etib, shundan 252,1 ming tonnasi 
transport vositalaridan chiqarilgan. Qashqadaryo viloyatida esa jami tashlamalar 198,0 ming tonna bo‘lib, 
shundan 85,0 ming tonnasi transport vositalari hissasiga to‘g‘ri kelgan.

So‘nggi yillarda atmosfera havosining ifloslanishida eng katta ulush transport vositalari hissasiga to‘g‘ri 
kelmoqda. Xususan, Toshkent shahri va Toshkent viloyatida transport vositalaridan chiqariladigan tashlamalar 
yuqori darajada saqlanib qolmoqda.

Ma’lumotlarga ko‘ra, “Yashil makon” umummilliy loyihasi doirasida har yili bahor va kuz mavsumlarida 
200 million tup daraxt va buta ko‘chatlari ekilib, ularning barchasi “yashilmakon.yeco” elektron platformasiga 
kiritib borilmoqda. Ushbu ko‘rsatkich Toshkent shahri va Toshkent viloyatida har yili 100 foizdan ortiq darajada 
bajarilmoqda.

Shuningdek, respublikada havoning ifloslanishi zararli ingrediyentlar va mayda dispers zarrachalar bilan 
ifloslanish natijasida yuzaga kelib, bu jarayon tabiiy (quruq iqlim sharoiti, tuz-qumli va qumloq tuproqlar) hamda 
antropogen (transport, sanoat va qurilish tashlamalari) omillar bilan bevosita bog‘liqdir.

X U L O S A  V A  T A K L I F L A R
Tarixiy rivojlanish jarayonida insoniyat ibtidoiy tafakkur bosqichlaridan tortib zamonaviy raqamli 

jamiyatgacha bo‘lgan ulkan transformatsiyani bosib o‘tdi. Ilm-fan va texnologiyalarning izchil taraqqiyoti 
natijasida inson faoliyati murakkablashdi, ishlab chiqarish jarayonlari avtomatlashtirildi va ko‘plab sohalar 
raqamli yechimlar asosida qayta tashkil etildi. Raqamli texnologiyalar evolyutsiyasi natijasida bir vaqtlar qo‘l 
mehnatiga asoslangan jarayonlar kompyuterlar, sensor tizimlar, robotlashtirilgan liniyalar va sun’iy intellekt 
yordamida yangi bosqichga ko‘tarildi.

Bugungi globallashuv sharoitida iqtisodiyot va sanoatning deyarli barcha segmentlari raqamli ekotizimga 
ulanmoqda. Ma’lumotlarni qayta ishlash tezligi, real vaqt monitoringi, avtomatlashtirilgan boshqaruv, IoT, Big 
Data va AI texnologiyalarining keng qo‘llanishi sanoatda samaradorlikni keskin oshirayotgan muhim omilga 
aylandi. Shu bilan birga, raqamlashtirish jarayoni shuni ko‘rsatmoqdaki, zamonaviy dunyoda raqamli ko‘rinishga 
ega bo‘lmagan obyekt yoki jarayon asta-sekin amaliy qiymatini yo‘qotib bormoqda.

Muammolarni hal etish bo‘yicha takliflar:
−	 “Yashil makon” umummilliy loyihasi doirasida ekilgan ko‘chatlarni barqaror sug‘orish bilan ta’minlash 

maqsadida Toshkent shahri va Toshkent viloyatida belgilangan nuqtalarda suv chiqarish quduqlarini qazish 
hamda zamonaviy sug‘orish tizimlarini joriy etish;

−	 Suv manbasi mavjud bo‘lmagan hududlarda ko‘chatlarni sug‘orish uchun maxsus texnikalarni jalb 
etish;

−	 Toshkent shahri va Toshkent viloyatida yashil qoplamalar maydonini aniqlashda sun’iy yo‘ldosh 
ma’lumotlaridan foydalanish hamda NDVI indeksi algoritmi orqali daraxtlar, butalar va o‘t-o‘lanlar maydonini 
aniqlash;

−	 Aerosuratlarni stereo tasvirlash usullari asosida sinov tariqasida Toshkent shahri va Toshkent viloyati 
hududidagi daraxtlarning raqamli xaritasini tayyorlash;

−	 “Yashil makon” elektron platformasini takomillashtirib, daraxtlar reyestri tizimini joriy etish;
−	 Maxsus planshetlar yordamida inspektorlar tomonidan daraxtlarning turi, geografik koordinatasi, holati 

va fotosuratlari bo‘yicha ma’lumotlarni doimiy ravishda kiritib borishni ta’minlash;
−	 Sun’iy yo‘ldosh tasvirlarini qayta ishlash hamda sun’iy intellekt texnologiyalari orqali daraxtlar hisobini 

avtomatik yuritish;

−	 Toshkent shahri va Toshkent viloyatidagi barcha daraxtlarni raqamlashtirish orqali xatlovdan o‘tkazish, 
ularning koordinatalari va sonini aniqlash hamda yagona raqamli xaritasini yaratish choralarini ko‘rish.

